	[image: Bröd, Godis, Lussebulle, Lussekatt, Bakverk][image: Bröd, Godis, Lussebulle, Lussekatt, Bakverk]Njaelkies Lucia-gååhketjh                                                                                            
 
[image: Bröd, Godis, Lussebulle, Lussekatt, Bakverk]Datne daarpesjh: 
200 g voejeste 
5 dl mielhkeste (jallh 2 dl kesamste/keselleste jïh 3 dl mielhkeste) 
1 pahke jeesteristie (50 g) 
2 pahkh safraneste (1 g) 
2 dl veelkes sijrapeste jallh 2 dl dïjnehkistie 
1 bustetje saelhteste 
900-1100 g veetejavvoste 
 
Veeljh akte dejstie jïh pleenth: 
Vaniljesmaahke:
             100 g voejeste
1 dl dïjnehkistie
4 busth vaniljedïjnehkistie
 
Mandelesmaahke: 
100 g voejeste 
¾ dl dïjnehkistie
200 g Smaejvies mandeledaajje 
 
Rïesegasse daarpesjh:  
Sjööveme-munnie, (voejth gååhketjidie munnine)
Perledïjnehkh jallh russinerh. 

	1. Sjilkehth voejem. Gurhkh mielhkiem voejese jïh baahkemdh (37°C). 
2. Smöölh jeesterem jïh pleenth ånnetje lïenes mealhkan/voejese. 
3. Gurhkh gaajhkh mielhkiem/voejem mah leah aajmone gaaran. Bïejh safranem, sijrapem/dïjnehkem jïh saelhtiem gaaran. Gurhkh javvoem gaaran, men spåårh ånnetji goske edtjh bååhkesjidh. Deaptjoeh daajjem jallh nuhtjh juerietimmie-maskijnem medtie 5 min. Gaptjh gaeriem dealojne jïh baajh daajjem easalovvedh (medtie 60 min.)
4. Darjoeh Lucia-gååhketjh jallh laajpetjh. Dievhtieh laajetjidie vaniljesmaahkine jallh mandelesmaahkine. Bïejh dejtie plååten nille. Baajh Lucia-gååhketjh dealoen nuelesne easalovvedh (30 min). 
5. Voejth gååhketjidie munnine jïh rïesh perledïjnehkinie jallh russinerigujmie. Bissieh Lucia-gååhketjh vuebnesne, 250°C, 5-10 min. Plååte edtja vuebnien gaskesne årrodh, nuhtjh dovne bijjie- jïh vuelniebaahkem. Jåaskoedehtieh Lucia-gååhketjidie dealoen nuelesne. 
[image: Bröd, Godis, Lussebulle, Lussekatt, Bakverk][image: Konditorivaror, Kanelbulle, Efterrätt, Socker, Söt]Medtie 40-45 x                                              jallh medtie 30 x                       

